
15 сентябрь куни Самарқанддаги “Буюк ипак 
йўли” халқаро туристик мажмуаси Конгресс 
марказида Хитой Халқ Республикаси Раисини 
расмий кутиб олиш маросими бўлди.

Ўзбекистон Президенти Шавкат Мирзиёев ва 
Хитой Раиси Си Цзиньпин шоҳсупага кўтарилди-
лар. Икки давлат мадҳиялари янгради. Фахрий 
қоровул тантанали равишда саф тортиб ўтди.

Маросимда икки мамлакат расмий делегация
лари аъзолари ҳам ҳозир бўлди.

Шундан сўнг Ўзбекистон Республикаси Пре-
зиденти Шавкат Мирзиёев ва Хитой Халқ Рес
публикаси Раиси Си Цзиньпиннинг музокаралари 
бўлиб ўтди.

Мулоқот аввалида давлат раҳбарлари икки 
мамлакат ўртасида дипломатик муносабатлар 
ўрнатилганининг 30 йиллиги ва стратегик шерик
ликнинг 10 йиллиги муносабати билан бирбири-
ни қутладилар.

Президентимиз Си Цзиньпинга мазкур 
ташриф арафасида чоп этилган, халқларимиз 
кўп асрлик ришталар билан боғланганини тас-
диқловчи ва дастурий аҳамиятга эга “Хитой – Ўз-
бекистон муносабатларининг ёрқин келажагини 
биргаликда барпо этиш” сарлавҳали муаллифлик 
мақоласи учун чин дилдан миннатдорлик бил-
дирди. Хитой халқи Си Цзиньпин раҳбарлигида 
эришаётган улкан ютуқларни қайд этиб, Хитой 
Коммунистик партиясининг бўлажак йигирманчи 
ялпи мажлиси муваффақиятли ўтишини тилади.

Хитой раҳбари, ўз навбатида, Янги Ўзбекистон-
да амалга оширилаётган кенг кўламли ислоҳот-
лар давлат ва жамият ҳаётининг барча жабҳала-
рида улкан натижалар бераётганини таъкидлади.

Хитой Халқ Республикаси Раисининг мамлака-
тимизга бу галги давлат ташрифи қадимий Буюк 
ипак йўлининг чорраҳаси бўлган Самарқандда 
амалга оширилаётганида ҳам чуқур размий маъ-
но бор. Бу давлатларимиз ўртасидаги алоқалар 
бир неча асрлик тарихга эга эканлиги ва ўзаро 
ишонч, ҳурматга асосланганидан далолатдир. 
Яна бир эътиборли жиҳати, мазкур ташриф ҳамда 
давлатларимиз асосий ташкилотчиларидан бўл-
ган Шанхай ҳамкорлик ташкилотининг бу галги 
саммити яқинда бунёд этилган ва илк бор мана 
шундай нуфузли халқаро анжуманга мезбонлик 
қилаётган “Буюк ипак йўли” туристик мажмуаси-
да ўтказилмоқда. 

Етакчилар Ўзбекистон билан Хитой ўртасида-
ги ҳар томонлама стратегик шериклик муносабат-
ларини ривожлантиришнинг муҳим йўналишла-
рини атрофлича кўриб чиқдилар.

Олий даражадаги мунтазам мулоқотлар ту-
файли давлатларимиз ўртасидаги ҳамкорлик кен-
гайиб бораётгани қайд этилди.

Хусусан, ўтган йилда товар айирбошлаш ре-
корд кўрсаткич – 8 миллиард долларга етди, жо-
рий йил бошидан буён эса 30 фоиздан ортиқ ўсди.

Охирги беш йилда Ўзбекистон иқтисодиётига 
Хитой томонидан жалб қилинган инвестициялар 
ҳажми 10 миллиард доллардан ошди. Кенг кўлам-
ли иқтисодий ҳамкорлик бўйича беш йиллик дас
тур, иқтисодиётнинг муҳим тармоқлари ва ижти-
моий соҳада қўшма лойиҳалар муваффақиятли 
амалга оширилмоқда.

Савдоиқтисодий ҳамкорликни янада кен-
гайтириш, бунда электрон тижоратни ривожлан-
тириш, саноат кооперацияси бўйича, энг аввало, 
автомобилсозлик, “яшил” энергетика, қишлоқ 
хўжалиги ва инфратузилма каби соҳаларда илғор 
лойиҳаларни амалга ошириш муҳимлиги қайд 
этилди.

Хитойнинг камбағалликка қарши курашиш, 
ҳудудларни ривожлантириш ва профессионал 
 кадрлар тайёрлаш борасидаги илғор тажрибаси-
ни ўрганиш ҳамда жорий этишни давом эттириш-
га алоҳида эътибор қаратилди.

Давлат раҳбарлари ҳудудлар ўртасидаги 
алоқаларни фаоллаштириш зарурлигини таъкид
ладилар. Шу мақсадда жорий йил якунига қадар 
Ўзбекистонда икки мамлакат ҳудудларининг 
биринчи форумини ўтказиш таклиф этилди. Бу 
бежиз эмас, албатта. Айни пайтда юртимизнинг 
барча ҳудудларида Хитой компаниялари иштиро-
кида йирик ишлаб чиқариш ва хизмат кўрсатиш 
корхоналари фаолият кўрсатмоқда. Илмфан ва 
маданият соҳаларида ҳам ҳамкорликда йирик 
лойиҳалар амалга ошириляпти. Таълим тизими-
даги алоқалар туфайли ахборот технологиялари, 
кимё саноати бўйича кадрлар тайёрланмоқда. 
Яқин истиқболда бу борадаги ҳамкорликни яна 
кенгайтириш зарур. 

Минтақамиз тараққиёти ва транспорт жиҳа-
тидан ўзаро боғлиқлиги учун стратегик аҳамият-
га эга “Хитой – Қирғизистон – Ўзбекистон” темир 
йўли қурилишини бошлаш тўғрисида тарихий 
келишувга эришилгани катта мамнуният билан 
таъкидланди.

Гуманитар ҳамкорлик, шу жумладан, соғлиқни 
сақлаш, вакциналар ишлаб чиқариш, фан, таълим 
ва маданият соҳаларидаги қўшма дастурларни 
кенгайтириш масалаларига ҳам тўхталиб ўтилди.

Келгуси йилда ўзаро дўстлик ва англашувни 
янада мустаҳкамлашга хизмат қиладиган Ўз-
бекистон ва Хитой халқлари маданияти ҳамда 
санъати йилини ўтказишга келишиб олинди. Бу 
борадаги тарихан қарор топган дўстлик алоқа-
ларини илмий асосда ўрганиш ва тадқиқ этиш 
лозим. 

Минтақавий ва халқаро аҳамиятга молик дол-
зарб масалалар юзасидан батафсил фикр алма-
шилди.

Афғонистонда тинчлик жараёнига ва иқти-
содий тикланишга кўмаклашиш борасидаги 
саъй ҳаракатларни, халқаро ҳамда минтақавий 
тузилмалар, жумладан, “Марказий Осиё – Хитой” 
механизми доирасида тизимли ҳамкорликни да-
вом эттириш муҳимлиги таъкидланди.

Хитой етакчиси Ўзбекистоннинг Шанхай ҳам-
корлик ташкилоти раиси сифатидаги фаолиятини, 
бунинг натижасида ташкилотни кенгайтириш ва 
халқаро нуфузини мустаҳкамлаш бўйича муҳим 
қарорлар қабул қилинганини юксак баҳолади.

Музокаралар якунида Си Цзиньпин Ўзбекис
тон Президенти Шавкат Мирзиёевни жавоб 
ташрифи билан Хитойга боришга таклиф этди.

Ўзбекистон Республикаси Президенти  Шавкат 
Мирзиёев ва Хитой Халқ Республикаси Раиси Си 
Цзиньпиннинг самарали музокараларидан сўнг 
икки томонлама ҳужжатларнинг салмоқли тўпла-
ми қабул қилинди.

Давлат раҳбарлари Қўшма баёнот имзолади-
лар. Унда асосий келишувлар қайд этилган, ҳар то-
монлама стратегик шерикликнинг бугунги ҳолати 
ва уни мустаҳкамлаш истиқболлари акс этган.

Шунингдек, олий даражадаги ташриф доира-
сида 15 та ҳужжат имзоланди. Шу жумладан:

– “Яшил” тараққиёт соҳасидаги инвестиция-
вий ҳамкорлик тўғрисида меморандум;

– Рақамли иқтисодиёт соҳасидаги инвести-
циявий ҳамкорликни мустаҳкамлаш тўғрисида 
меморандум;

– Фойдали қазилмаларни ўзлаштириш соҳа-
сидаги ҳамкорлик тўғрисида меморандум;

– Коррупциянинг олдини олиш ва унга қарши 
курашиш соҳасида ҳамкорлик тўғрисида мемо-
рандум;

– Қурилиш соҳасида ҳамкорлик тўғрисида ме-
морандум;

– 20222025 йилларда маданий алмашинув 
дастури;

– Миллий ахборот агентликлари ўртасидаги 
ҳамкорлик тўғрисида битим;

– Самарқанд вилояти ва Шаньдун провин-
цияси ўртасида шериклик алоқаларини ўрнатиш 
тўғрисида битим;

– Тошкент вилояти ва Чунцин мегаполиси ўр-
тасида шериклик алоқаларини ўрнатиш тўғриси-
да битим;

– Бухоро вилояти ва Юньнань провинцияси 
ўртасида шериклик алоқаларини ўрнатиш тўғри-
сида битим;

– Бухоро ва Куньмин шаҳарлари ўртасида ше-
риклик алоқаларини ўрнатиш тўғрисида битим.

Шунингдек, савдоиқтисодий ва инвестиция-
вий ҳамкорликка доир умумий қиймати 15 мил-
лиард долларлик келишувларга эришилди ва би-
тимлар имзоланди.

Шундан сўнг Хитой Халқ Республикаси Раи-
си Си Цзиньпинга Ўзбекистон Республикасининг 
олий давлат мукофоти – “Олий Даражали Дўст-
лик” орденини тантанали равишда топшириш ма-
росими бўлиб ўтди.

Ўзбекистон Президенти Шавкат Мирзиёев 
ушбу мукофотни топширар экан, Хитой Раиси 
халқларимиз ўртасидаги кўп асрлик дўстлик 
ришталари ва ҳар томонлама стратегик шерик
лик муносабатлари, ишонч ва ўзаро англашувни 
мустаҳкамлашга, иқтисодий ва маданийгумани-
тар алоқаларни кенгайтиришга улкан ҳисса қўш-
ганини қайд этди.

Биргаликдаги саъйҳаракатлар ва Хитой 
етакчисининг алоҳида эътибори туфайли мам-
лакатларимиз ўртасидаги муносабатлар мисли 
кўрилмаган юксак даражага чиққани, мукаммал 
ва жадал тус олгани таъкидланди. Савдоиқтисо-
дий ва маданийгуманитар ҳамкорликка оид кенг 
кўламли дастур ва лойиҳалар фаол амалга оши-
рилаётгани эътироф этилди.

Си Цзиньпиннинг Ўзбекистон Республикаси-
нинг олий мукофоти билан тақдирланиши унга 
халқаро миқёсдаги давлат ва сиёсат арбоби си-
фатида чуқур ҳурматэҳтиром ифодасидир.

Хитой Раиси “Олий Даражали Дўстлик” ор-
денига сазовор бўлган биринчи хорижий давлат 
раҳбари бўлди.

Ўзбекистон Республикаси Президенти  Шавкат 
Мирзиёев ва Хитой Халқ Республикаси Раиси Си 
Цзиньпин сермаҳсул музокаралардан сўнг Са-
марқанддаги “Буюк ипак йўли” халқаро туризм 
маркази боғида биргаликда дарахт экдилар.

Бу дўст мамлакатларимиз ўртасидаги ҳар то-
монлама стратегик шериклик муносабатларини 
мустаҳкамлашга муштарак интилишларнинг нав
батдаги рамзи бўлди.

Умуман, Хитой Халқ Республикаси Раисининг 
мамлакатимизга бу галги ташрифи Хитой ва Ўз-
бекистоннинг қадимий Буюк ипак йўли орқали 
боғланган дўстлик, ҳамкорлик алоқаларини янги 
“Буюк ипак йўли” мажмуасида янада мустаҳкам-
лаб, ривожлантиришга хизмат қилиши шубҳасиз. 

Хитой Раиси 16 сентябрь куни Шанхай ҳам-
корлик ташкилоти Давлат раҳбарлари кенгаши-
нинг навбатдаги мажлисида иштирок этади.

Зиёдулла ЖОНИБЕКОВ,
Ғолиб ҲАСАНОВ,

ЎзА махсус мухбирлари.

БУЮК ИПАК ЙЎЛИДА ТУТАШГАН 
ДЎСТЛИК РИШТАЛАРИ 

МУСТАҲКАМЛАНДИ
Хитой Халқ Республикаси Раиси Си Цзиньпин  

давлат ташрифи билан мамлакатимизда бўлиб турибди.

САМАРҚАНД 
САММИТИ 
ОЛДИДАН 

САМАРАЛИ 
МУЗОКАРАЛАР

Ўзбекистон Республикаси 
Президенти Шавкат Мирзиёев  

15 сентябрь куни  
Самарқанддаги “Буюк ипак йўли”  

халқаро туристик мажмуаси –  
Конгресс марказида Шанхай 

ҳамкорлик ташкилоти саммитида 
иштирок этиш учун мамлакатимизга 

ташриф буюрган Покистон 
Ислом Республикаси Бош вазири 

Шаҳбоз Шариф, Озарбайжон 
Республикаси Президенти Илҳом 
Алиев, Тожикистон Республикаси 

Президенти Эмомали Раҳмон, 
Беларусь Республикаси 

Президенти Александр Лукашенко, 
Туркманистон Президенти  
Сердар Бердимуҳамедов,  

Қирғиз Республикаси Президенти  
Садир Жапаров билан учрашувлар 

ўтказди.

ЎЗБЕКИСТОН ВА РОССИЯ МУНОСАБАТЛАРИ 
КЕНГ ҚАМРОВЛИ СТРАТЕГИК ШЕРИКЛИК 

ДАРАЖАСИГА КЎТАРИЛДИ
Ўзбекистон Республикаси Президенти Шавкат Мирзиёевнинг таклифига биноан 

Россия Федерацияси Президенти Владимир Путин 15 сентябрь куни 
ташриф билан мамлакатимизга келди.

Самарқанд халқаро аэропортида олий мар-
табали меҳмонни мамлакатимиз Бош вазири 
Абдулла Арипов кутиб олди.

Шу куннинг ўзида икки давлат етакчила-
ри ўртасида олий даражадаги музокара бўлиб 
ўтди.

Ўзбекистон ва Россия Президентлари икки 
томонлама муносабатни мустаҳкамлаш, кўп 
қиррали ҳамкорликни янада ривожлантириш-
га қаратилган долзарб масалаларни муҳокама 
қилдилар.

Давлатимиз раҳбари олий мартабали меҳ-
монни самимий қутлаб, унинг Самарқанд сам-
митида иштирок этаётганидан мамнунлигини 
изҳор этди.

Владимир Путин, ўз навбатида, Шавкат Мир-
зиёевга ҳар доимгидек самимий меҳмондўст-
лик учун миннатдорлик билдирди, мамлакатла-
римиз ўртасидаги ҳамкорлик турли даражада 
жадал ва самарали ривожланиб бораётганини 
юксак баҳолади.

Кейинги йилларда кўп қиррали Ўзбекистон 
– Россия шериклиги мисли кўрилмаган юқори 
даражага кўтарилгани эътироф этилди.

Дарҳақиқат, ўзаро манфаатли савдоиқти-
содий алоқа кенгайиб бормоқда. Биргаликдаги 
саъйҳаракат натижасида товар айирбошлаш 
миқдори икки баробардан зиёд кўпайди. Ўтган 
етти ойнинг ўзида савдо айланмаси 30 фоиз-
дан кўпроқ ўсди. Эътиборлиси, икки томонлама 

савдо ҳажмининг 70 фоизини юқори қўшилган 
қийматли маҳсулотлар ташкил қилади.

Саноат кооперацияси жадал ривожлан-
моқда. Кейинги йилларда конметаллургия, 
ёқилғиэнергетика, кимё, қишлоқ хўжалиги, ма-
шинасозлик, тўқимачилик ва бошқа тармоқлар-
да 100 дан зиёд қўшма лойиҳа йўлга қўйилди.

Мулоқот чоғида томонлар, энг аввало, 
электроника, фармацевтика, тўқимачилик ва 
тикувтрикотаж саноатида индустриалтехно-
логик шерикликни ривожлантириш бўйича ком-
плекс ҳаракатлар режасини қабул қилишга ке-
лишиб олдилар.

Ўзбекистон Республикаси Президенти Шавкат Мирзиёевнинг таклифига 
биноан Туркия Республикаси Президенти Режеп Таййип Эрдоған   

15 сентябрь куни Самарқандга келди.
Аэропортда уни Ўзбекистон Бош вазири  Абдулла Арипов кутиб олди.
Олий мартабали меҳмон Ҳазрати Хизр маж муасидаги Ислом Каримов мақбарасига ке-

либ, Биринчи Президентимиз хотирасига ҳурмат бажо келтирди ва қабрига гул қўйди.
Туркия етакчисининг ташрифи дастурида Шанхай ҳамкорлик ташкилоти Давлат раҳ-

барлари кенгаши мажлисида фахрий меҳмон сифатида иштирок этиш ҳамда қатор икки 
томонлама учрашувлар ўтказиш режалаштирилган.

ЎзА.

Қозоғистон Республикаси Президенти Қосим-Жомарт Тоқаев Шанхай 
ҳамкорлик ташкилоти Давлат раҳбарлари кенгаши мажлисида иштирок 

этиш учун 15 сентябрь куни мамлакатимизга келди.
Самарқанд халқаро аэропортида олий мартабали меҳмонни Ўзбекистон Бош вазири 

 Абдулла Арипов ва бошқа расмий шахслар кутиб олди.
Сўнг Қозоғистон Президенти Ҳазрати Хизр мажмуасида Биринчи Президентимиз  

Ислом Каримов қабрига гул қўйди.
ЎзА.

Ҳиндистон Республикаси Бош вазири Нарендра Моди Шанхай ҳамкорлик 
ташкилоти Давлат раҳбарлари кенгаши мажлисида иштирок этиш учун 

амалий ташриф билан Самарқандга келди.
Аэропортда олий мартабали меҳмонни Ўзбекистон Бош вазири Абдулла  Арипов ва 

 бошқа расмий шахслар кутиб олди.
Ҳиндистон Бош вазири Ўзбекистон Президенти билан учрашув ўтказади. Унда икки мам-

лакат ўртасидаги стратегик шериклик муносабатларининг бугунги ҳолати ва истиқболлари 
муҳокама қилинади.

ЎзА.

ТУРКИЯ ПРЕЗИДЕНТИ ЎЗБЕКИСТОНГА 
ТАШРИФ БУЮРДИ

ҚОЗОҒИСТОН РЕСПУБЛИКАСИ 
ПРЕЗИДЕНТИ ШҲТ САММИТИГА КЕЛДИ

ҲИНДИСТОН БОШ ВАЗИРИ 
САМАРҚАНДГА КЕЛДИ 

Икки томонлама учрашув ва му-
зокаралар якунлангач, Ўзбекистон 
Республикаси Президенти Шавкат 
Мирзиёев, Беларусь Республикаси 
Президенти Александр Лукашен-
ко, Озарбайжон Республикаси Пре-
зиденти Илҳом Алиев, Мўғулис тон 
Президенти Ухнаагийн Хурэлсух, 
Покистон Ислом Республикаси 
Бош вазири Шаҳбоз Шариф, Рос-
сия Федерацияси Президенти 
Владимир Путин, Тожикистон Рес
публикаси Президенти Эмомали 
Раҳмон, Туркия Республикаси Пре-
зиденти Режеп Таййип Эрдоған, 
Туркманистон Президенти Сердар 
Бердимуҳамедов, Эрон Ислом Рес
публикаси Президенти Иброҳим 
Раисий, Қирғиз Республикаси Пре-
зиденти Садир Жапаров, Қозоғис
тон Республикаси Президенти 
ҚосимЖомарт Тоқаев “Буюк ипак 
йўли” халқаро туризм марказида 
дарахтлар экди.

Шарқ халқлари қадриятига 
кўра, дарахт экиш – хайрли иш. 
Мамлакатларимиз етакчилари 
биргаликда эккан дарахтлар ҳам 

ШҲТ давлатларининг дўстлиги, 
яхши қўшничилиги, тараққиёт ва 
равнақ сари муштарак интилишла-
ри рамзидир.

Давлат раҳбарлари шундан 
сўнг биргаликда “Буюк ипак йўли” 

халқаро туризм марказидаги 
“Боқий шаҳар” мажмуасига борди.

Ушбу мажмуада қадимий 
шаҳарларимиз қиёфаси, миллий 
анъаналаримиз билан бирга, дўст 
халқлар билан алоқалар тари-

хи ҳам акс эттирилган. Хусусан, 
Афросиёб ёдгорлиги деворлари-
да сақланиб қолган Корея, Хитой, 
Ҳиндистон ва бошқа мамлакатлар 
элчиларини қабул қилиш маро-
сими тасвирларидан фойдала
нилган.

Бундай маъномазмун, тарих ва 
бугунги кун уйғунлиги меҳмонлар-
да катта таассурот қолдирди.

Шу ерда Шанхай ҳамкорлик 
ташкилотига аъзо мамлакатлар 
етакчиларининг ташрифи шарафи-
га Ўзбекистон Республикаси Пре-
зиденти номидан расмий қабул 
маросими ўтказилди.

Давлат раҳбарлари ўртасида 
самимий мулоқот бўлди. Улар Са-
марқанд саммити юксак савияда 
ўтаётгани, бугун икки томонлама 
учрашувларда муҳим келишувлар-
га эришилганини қайд этдилар.

Саҳнадаги куйқўшиқларда 
ўзаро ҳурмат ва дўстлик, тинчлик, 
меҳрмуҳаббат каби умумбашарий 
қадриятлар тараннум этилди.

ЎзА. 

МУШТАРАК ИНТИЛИШЛАР РАМЗИ
Самарқанд шаҳрида Шанхай ҳамкорлик ташкилотининг саммити давом этмоқда.  

Аввал хабар қилинганидек, ШҲТда иштирок этаётган барча мамлакатларнинг етакчилари  
Ўзбекистонга келди.

Сурат president.uz сайтидан олинди.

Шанхай ҳамкорлик 
ташкилотининг Самарқанд 
саммити арафасида ҳудуд том 
маънода ўзининг янги баҳорини 
яшади. Азим кентда кенг кўламли 
қурилиш ишлари олиб борилди. 
Жумладан, амалга оширилган 
бунёдкорлик ва ободонлаштириш 
ишларида йўлларни таъмирлаш 
масаласига алоҳида эътибор 
қаратилиб, кўп қатновли 
кўчалардаги чорраҳаларни 
тартибга солиш бўйича замонавий 
лойиҳалар ҳаётга татбиқ этилди.

Нуфузли тадбирга тайёргарлик дои
расида автомобиль йўлларидан фой-
даланиш ва йўлинфратузилмасини 
яхшилаш мақсадида вилоятдаги 110 
километр автомобиль йўлларида ян-
гидан асфальт ётқизилди. Бунинг учун 
327,4 минг тонна асфальт қоришмаси 
ишлаб чиқарилиб, жаҳон стандартлари 
асосида устки қатлам ётқизиш ишлари 
бажарилди.

– Саммит ўтказиладиган объект-
ларга олиб борувчи йўлларга 184 минг 
тонна асфальт қопламаси ётқизилди, 
– деди Самарқанд вилояти автомо-
биль йўлларидан фойдаланиш бош 
бошқармаси бўлим бошлиғи Ғофир 
Қорабоев. – Шунингдек, ушбу йўллар 

ёқасида 178,3 километр пиёдалар ва 
велосипед йўлак лари қурилди, 4300 
дан ортиқ тунги ёритиш чироқлари, 
3050 дона йўл белгилари ҳамда 671 
дона светофор ўрнатилиб, эскилари 
янгиланди. Йўл ёқаларини кўкалам-
зорлаштириш мақсадида 113 мингдан 
ортиқ манзарали дарахт ва бута кўчат-
лари экилди.

Бундан ташқари, маҳаллий бюд-
жет маблағлари ҳисобидан шаҳардаги 
31 километр ички кўчаларда таъмир-
лаш ишлари олиб борилди. Жумладан, 
шаҳарнинг Бўстонсарой ва Рудакий кў-
чалари кесишмасида қурилган туннель 
шаклидаги замонавий йўл ўтказгич 
шулар жумласидан. Бу каби замонавий 

кўринишда қуриб битказилган объект
лар амалда дунё нигоҳида бўлиб тур-
ган Самарқанднинг кўркига кўрк қўш-
моқда. 

2019 йилнинг сентябрь ойида бош
ланган қурилиш ишлари натижасида 
бу ерда узунлиги қарийб 1 километрга 
тенг бўлган замонавий йўл ўтказгич қад 
ростлади. Иншоотнинг туннель қисми 
узунлиги 120 метр, баландлиги 5,8 метр 
ва кенглиги 27 метрни ташкил этади. 
Мазкур йўл ўтказгич бир кунда 1 500 
тага яқин автомобилни ўтказиш имко-
ниятига эга. Шунингдек, йўл ўтказгич-
нинг Бўстонсарой кўчасидаги ҳар икки 
томонида ер ости пиёдалар йўлаги қу-
рилган.

Ҳудуддаги бунёдкорлик ишлари 
шу билан тугагани йўқ, албатта. Са-
марқанд шаҳрига киришдаги асосий 
кўчалардан бири ҳисобланган Бўстон-
сарой ҳам номига мос кўринишга кел-
тирилди. Илгари мазкур кўчанинг Сиёб 
канали устидан ўтувчи қисми пастлик-
да жойлашган эди. Қисқа вақтда у тў-
лиқ реконструкция қилиниб, пастқам 
кўчанинг ўрнида галерея шаклидаги 
кўприк бунёд этилди. Айтиш керакки, 
кучли ёғингарчилик вақтларида кўча-
нинг бу қисмини сув босиб, транспорт 
воситалари ва пиёдаларнинг ҳара-
катланишига тўсиқ бўларди. Олти ой 
ичида кўприкни аввалги ҳолатидан 
9,20 метрга кўтардик, остига эса сув 

ўтказувчанлиги олдингисидан беш ба-
робар кўп бўлган 192 метр лик қувур 
ётқиздик. Янги кўприкнинг умумий 
узунлиги 370 метрга тенг. Унда икки 
йўналишда ҳам учтадан қатнов қато-
ри, пиёдалар йўлакчалари мавжуд. 
Шунингдек, кўприкнинг ҳар икки томо-
нига шовқинни ушлаб қолувчи махсус 
декоратив панеллар ўрнатилган.

Самарқанднинг бой тарихига назар 
ташлайдиган бўлсак, аслида ҳудуд ҳар 
қандай даврда янгила нишлар ўчоғи 
бўлиб келган. Илмфан, савдосотиқ 
ва шаҳарсозлик анъ аналари кўп минг
йилликларга  туташ шаҳарнинг бугунги 
янгиланишлари ҳам амалда эски сил-
силанинг  давомидир.

САМАРҚАНД САММИТИ ОЛДИДАН  
САМАРАЛИ МУЗОКАРАЛАР

Шавкат Мирзиёев Покистон Ислом Республикаси 
Бош вазири Шаҳбоз Шарифни юртимизга ташрифи 
билан самимий қутлаб, Самарқанддаги ШҲТ 
саммитида иштирок этаётгани учун миннатдорлик 
билдирди.

Шаҳбоз Шариф самимий қабул ҳамда Покистондаги сув тош
қинларидан жабрланганларга кўрсатилган инсонпарварлик ёр-
дами учун Ўзбекистонга ташаккур изҳор этди. Покистон Ислом 
Респуб ликаси мамлакатимиз билан кўп қиррали стратегик шерик
ликни мустаҳкамлашдан манфаатдор эканини таъкидлади.

Етакчилар икки томонлама, энг аввало, савдоиқтисодий, инве-
стициявий ва транспорттранзит соҳасидаги ҳамкорлик масалала-
рини батафсил кўриб чиқди.

Ўзаро савдо кўрсаткичлари ўсиб бораётгани мамнуният билан 
қайд этилди. Ўтган йили улар 47 фоизга, жорий йил бошидан яна 10 
фоизга ошди. Қўшма корхоналар сони 200 тага етди.

Транспорт ва логистика соҳасидаги ҳамкорликни кенгайтириш 
масалаларига алоҳида эътибор қаратилди. Трансафғон темир йўли 
лойиҳасини тезлаштириш, савдо учун тўсиқларни бартараф этиш, 
товарларни ўзаро етказиб бериш учун қулай шароитлар яратиш 
муҳимлиги қайд этилди.

Халқаро ва минтақавий аҳамиятга молик долзарб масалалар 
муҳокама қилинди. Учрашув очиқ, самимий ва дўстона руҳда ўтди.

Давлатимиз раҳбари Шавкат Мирзиёев 
Озарбайжон Республикаси Президенти  
Илҳом Алиевни қадим Самарқандга ташрифи 
билан қутлаб, Ўзбекистон қадриятлари ва 
маънавий-маданий мероси муштарак бўлган 
биродар озарбайжон халқи билан дўстлик 
ва ҳамкорлик муносабатларини қадрлашини 
таъкидлади.

Озарбайжон етакчиси, ўз навбатида, давлатимиз раҳбарига 
таклиф ва самимий қабул учун миннатдорлик билдириб, страте-
гик шериклик муносабатлари мисли кўрилмаган юксак даражага 
чиққанини қайд этди.

Жорий йил стратегик шерикликни мустаҳкамлашда тарихий 
давр бўлгани мамнуният билан таъкидланди. Июнь ойида Озарбай-
жон Президентининг давлат ташрифи якунлари барча даражалар-
даги мулоқотни мустаҳкамлашга хизмат қилди ва амалий ҳамкор-
ликка янги суръат бағишлади.

Парламентлараро ҳамкорлик ривожланаётгани, савдо ҳажми 
ошаётгани, энергетика, автомобилсозлик, қишлоқ хўжалиги, пах-
тачилик ва ипакчиликда қўшма лойиҳалар муваффақиятли амалга 
оширилаётгани юқори баҳоланди.

Президентлар маданийгуманитар алоқаларни янада мус
таҳкамлаш муҳимлигини кўрсатиб ўтди. Август ойи охирида икки 
мамлакатнинг маданият ва фан арбоблари Ўзбекистон ва Озарбай-
жоннинг юксак давлат мукофотларига сазовор бўлди.

Учрашувда Ўзбекистон – Озарбайжон стратегик шериклик ва 
амалий ҳамкорлик муносабатларини янада мустаҳкамлашнинг 
асосий вазифалари батафсил кўриб чиқилди, бу борадаги келгуси 
вазифалар белгилаб олинди. Бўлажак тадбирлар режаси, шу жум-
ладан, Самарқандда ўтадиган Туркий давлатлар ташкилоти самми-
ти кун тартиби келишиб олинди.

Ўзбекистон – Тожикистон муносабатлари юқори 
суръатлар билан ривожланиб бормоқда.  
Олий даражадаги мулоқотлар мунтазамлик  
касб этган.
Суҳбат аввалида Тожикистон етакчиси Ўзбекистоннинг Шанхай 

ҳамкорлик ташкилотидаги раислигини юқори баҳолади ва Прези-
дентимиз раҳбарлигида Самарқандда рўй берган улкан янгила
нишларни алоҳида қайд этди.

Самарқанд саммити якунлари ШҲТ доирасидаги кўп томонла-
ма ҳамкорликни янада мустаҳкамлаши ва ташкилотнинг халқаро 
нуфузини юксалтириши шубҳасиз экани таъкидланди.

Президентлар биродар мамлакатларимиз ўртасидаги дўстлик 
ва яхши қўшничилик, стратегик шериклик ва иттифоқчилик муно-
сабатлари изчил кенгайиб, мустаҳкамланаётганини мамнуният би-
лан қайд этишди.

Жорий йил бошидан ўзаро савдо ҳажми 16 фоизга ошди. Иқти-
содиётнинг турли тармоқларида, шу жумладан, электротехника, 
қишлоқ ва сув хўжалиги, транспорт ва бошқа соҳаларда қўшма 
 кооперация лойиҳалари амалга оширилмоқда.

Давлат раҳбарлари мамлакатларимиз ва бутун минтақа манфа-
атларига жавоб берувчи лойиҳа – Яван ГЭСни барпо этиш ишлари 
бошлангани муҳим аҳамият касб этишини қайд этди.

Ўзбекистон ва Тожикистон етакчилари долзарб халқаро ва мин-
тақавий масалалар юзасидан ҳам фикр алмашишди.

Беларусь Республикаси Президенти  
Александр Лукашенко учрашув аввалида 
Президентимизга ШҲТ саммитига таклифи 
учун ташаккур изҳор этди ҳамда Беларусь 
Республикасини ушбу нуфузли халқаро тузилмага 
қабул қилиш жараёнини бошлаш масаласини 
қўллаб-қувватлагани учун самимий миннатдорлик 
билдирди.
Икки томонлама кун тартибидаги долзарб масалалар, кўп қир-

рали амалий шерикликни изчил кенгайтириш, халқаро ва минтақа-
вий сиёсат юзасидан фикр алмашилди.

Президент Шавкат Мирзиёев Ўзбекистон – Беларусь муноса-
батлари дўстлик ва шериклик руҳида муваффақиятли ривожланиб 
бораётганини таъкидлади.

Ўзаро савдоиқтисодий ҳамкорлик фаоллашган. Товар 
айирбош лаш ўтган йили 44 фоизга, жорий йилнинг етти ойида эса 
яна 12 фоизга ошди.

Томонлар икки мамлакатда савдо уйлари ва логистика мар-
казлари тармоғини кенгайтириш, озиқовқатни тезлаштирилган 
тарзда етказиб бериш бўйича “Агроэкспресс” лойиҳасини ишга ту-

шириш, товарларнинг келиб чиқишини сертификатлаштириш бўйи-
ча электрон тизимни жорий қилишга келишиб олди.

Ўзбекистон ва Беларусь етакчилари машинасозлик, агросано-
ат, кимё, фармацевтика ва электротехника тармоқларида саноат 
кооперацияси бўйича ўзаро манфаатли шерикликни илгари суриш 
зарурлигини қайд этишди. Мамлакатларимиз ҳудудларининг са-
лоҳиятидан самарали фойдаланиш муҳимлиги таъкидланди. Дав-
латимиз раҳбари Ўзбекистонда иккинчи Ҳудудлараро форумни ўт-
казишни таклиф этди.

Томонлар маданийгуманитар йўналишда, биринчи навбатда, 
таълим ва кинематография соҳаларидаги ҳамкорлик фаол ривож
ланиб бораётганини мамнуният билан таъкидлашди.

Туркманистон Президенти биродар Ўзбекистонда 
унга кўрсатилган самимий меҳмондўстлик учун 
давлатимиз раҳбарига миннатдорлик билдирди.
Туркманистон Миллий Кенгаши Халқ Маслаҳати Раиси Гурбан-

гули Бердимуҳамедовнинг саломини етказди.
Олий мартабали меҳмон Самарқандда Ўзбекистон Президенти 

раҳбарлигида амалга оширилаётган улкан бунёдкорлик ишларини 
алоҳида эътироф этди.

Президентлар Ўзбекистон билан Туркманистон ўртасидаги анъ-
анавий яқин дўстлик, яхши қўшничилик ва стратегик шериклик 
муносабатлари кейинги йилларда сифат жиҳатидан янги босқичга 
кўтарилгани, аниқ амалий мазмун билан бойиганини мамнуният 
билан таъкидлади.

Товар айирбошлаш ҳажми барқарор ошиб бораётгани, жумла-
дан, йил бошидан 10 фоизга ортгани кўрсатиб ўтилди. Логистика, 
саноат, қишлоқ ва сув хўжалиги соҳаларида қўшма кооперация 
лойиҳалари амалга оширилмоқда. Ҳудудлар ҳамкорлиги ҳамда ма-
данийгуманитар алмашинув кенгайиб бормоқда.

Қирғиз Республикаси раҳбари мамлакатимиз 
етакчисига самимий меҳмондўстлик учун 
миннатдорлик билдириб, Самарқандда амалга 
оширилган кенг кўламли бунёдкорлик ишларини 
юқори баҳолади.
Президентлар стратегик шериклик тамойилларига асосланган 

сермаҳсул икки томонлама ҳамкорлик ижобий суръат билан ривож
ланиб бораётганини мамнуният билан таъкидлади. Ўзаро савдо жа-
дал ўсиб бормоқда, йил бошидан унинг ҳажми 30 фоизга ошди.

Саноат, энергетика, қишлоқ ва сув хўжалиги, транспорт соҳала-
рида қўшма кооперация лойиҳалари амалга оширилмоқда. Ҳудуд-
лараро ва маданийгуманитар алмашинувлар кенгаймоқда.

Бутун Марказий Осиё минтақасининг ривожига хизмат қилади-
ган “Хитой – Қирғизистон – Ўзбекистон” темир йўли ва Қамбарота1 
ГЭСи қурилишини тез фурсатда бошлаш муҳимлигига алоҳида эъ-
тибор қаратилди.

Бўлажак олий даражадаги мулоқотлар режаси, минтақавий ва 
халқаро аҳамиятга молик долзарб масалалар юзасидан фикр ал-
машилди.

ЎзА.

1-бет

ЎЗБЕКИСТОН ВА РОССИЯ МУНОСАБАТЛАРИ КЕНГ ҚАМРОВЛИ 
СТРАТЕГИК ШЕРИКЛИК ДАРАЖАСИГА КЎТАРИЛДИ

Мазкур ташриф доирасида машинасозлик, 
кимё, нефтькимё ва геология соҳалари бўйича 
4,6 миллиард долларлик янги инвестиция бити-
ми имзоланиши қайд этилди.

Таъкидлаш жоиз, ҳамкорликни кенгайти-
ришда ҳудудлар ўртасида ўрнатилган тўғри-
дантўғри алоқа муҳим ўрин тутади. Биринчи 
ярим йилликда 50 га яқин ўзаро ташрифлар 
уюштирилди.

Томонлар мамлакатимиз шаҳар ва туман-
ларида қўшма саноат парклари барпо этиш, 
жорий йил октябрь ойида Ўзбекистон ва Рос-
сия ҳудудларининг навбатдаги форумини ўтка-
зишга келишиб олдилар.

Шунингдек, Президентлар тадбирларга бой 
ва кенг кўламли маданийгуманитар ҳамкор-
ликни юксак баҳоладилар.

Россия олий таълим муассасаларининг хо-
риждаги филиаллари сони бўйича Ўзбекистон 

етакчи ўринни эгаллайди. Сўнгги тўрт йилда 
юртимизда ушбу мамлакатнинг 12 та нуфузли 
олийгоҳи филиали очилди ва республикамиз-
даги РФ олий ўқув юртлари сони 15 тага етди.

Туризм соҳасидаги алоқа ҳам фаол ривож
ланмоқда. Жорий йил Россиядан Ўзбекистонга 
келган сайёҳлар сони пандемиядан олдинги 
кўрсаткичдан сезиларли даражада ошди.

Томонларни қизиқтирган минтақавий ва 
халқаро аҳамиятга молик масалалар юзаси-
дан ҳам фикр алмашилди.

Самимий ва дўстона ўтган учрашув якунида 
ҳар икки томон Ўзбекистон билан Россия ўрта-
сидаги стратегик шериклик ва иттифоқчилик 
муносабатини янада мустаҳкамлаш борасида-
ги интилиш қатъий эканини яна бир бор тас-
диқлади.

Самарқанддаги самарали музокара якуни-
да Президент Шавкат Мирзиёев ва Президент 
Владимир Путин томонидан Ўзбекистон Респу-
бликаси билан Россия Федерацияси ўртасида 

кенг қамровли стратегик шериклик тўғрисидаги 
декларацияни имзолаш маросими бўлиб ўтди.

Ўзбекистон ва Россия ўртасидаги стратегик 
шериклик муносабатини сифат жиҳатидан янги 
даражага кўтаришга қаратилган мазкур декла-
рация давлатларимизнинг кўп қиррали ҳам-
корлиги ривожида янги босқич бошлангани-
дан дарак беради. Ҳужжатда ўзаро алоқаларга 
алоҳида эътиборга молик яқин ва самарали 
шериклик сифатида қаралиши қайд этилган.

Хусусан, сиёсий, савдоиқтисодий, атом 
энергетикаси, транспорт, маданийгуманитар 
ва бошқа соҳалардаги ҳамкорликни аниқ йўна-
лишлар асосида ривожлантириш кўзда тутил-
ган. 

Умуман, Ўзбекистон – Россия муносабати-
нинг шартномавийҳуқуқий асосини 350 дан 
зиёд ҳужжат ташкил қилади.

Мулоқот доирасида Шавкат Мирзиёевни 
мамлакатларимиз ўртасидаги дўстлик ва ҳам-
корликни мустаҳкамлашдаги улкан хизматла-

ри учун Россиянинг Александр Невский ордени 
билан мукофотлаш маросими ҳам ўтказилди.

Давлатимиз раҳбарини мазкур орден би-
лан тақдирлаш тўғрисидаги фармон жорий йил 
июль ойида қабул қилинган эди.

Президентимиз орденни қабул қилар экан, 
ушбу мукофотни, биринчи навбатда, бутун Ўзбе-
кистон халқининг ўзаро дўстлик ва ҳамкорлик-
ни мустаҳкамлашга қўшган ҳиссаси учун эъти-
роф сифатида қабул қилишини таъкидлади.

Қайд этиш жоиз, Александр Невский орде-
ни Россия Федерацияси билан кўп томонлама 
ҳамкорликни ривожлантириш, мамлакатнинг 
ижтимоийиқтисодий тараққиётига кўмакла-
шишда хизмат кўрсатган атоқли хорижий сиё
сат ва жамоат арбобларига тақдим этилади.

16 сентябрь куни Россия Президенти Вла-
димир Путин Шанхай ҳамкорлик ташкилотига 
аъзо давлатлар раҳбарларининг навбатдаги 
саммитида иштирок этади.

ЎзА.

Чидем ТУРКЙИЛМАЗ, 
Мирзо Улуғбек номидаги Самарқанд давлат 
архитектура-қурилиш институти ректори.

Ўзбекистон Республикаси Президенти 
Шавкат Мирзиёевнинг Самарқанд саммити 
арафасида “Ўзаро боғлиқликдаги дунёда 
мулоқот ва ҳамкорлик” сарлавҳали 
мақоласининг эълон қилиниши барчамиз 
учун қизиқарли чиқиш бўлди. Давлат 
раҳбарининг фикрларида халқаро 
ҳамжамият диққат-марказида турган ушбу 
анжуманнинг ҳам ижтимоий-иқтисодий, 
ҳам сиёсий-мафкуравий жиҳатдан 
қанчалик аҳамиятли эканлигига алоҳида 
урғу берилган.

Эътиборга олиниши керак бўлган муҳим 
жиҳат бу – саммитга мезбонлик қилувчи дав-
лат раҳбарининг анжуман олдидан ана шундай 
мақола билан чиқиши камданкам учрайдиган 
ҳолатдир. Қолаверса, Ўзбекистон Республикаси 
Президентининг мақолада билдирган фикрму-
лоҳазалари ва ташаббуслари мамлакатнинг 
ушбу анжуманга қанчалик эътиборли ҳамда ун-
дан кутилаётган натижаларга жиддий муноса-
батда эканлигининг яққол ифодасидир.

Саммитнинг айнан Самарқанд шаҳрида ўта-
ётгани ҳам бизга ўзгача қувонч бағишламоқда. 
Президент ўз мақоласида “Самарқанд руҳи” 
иборасини ишлатиб, азалдан тинчлик, тотув-
лик ва ҳамкорлик масканларидан ҳисобланган 
Самарқанд бугун халқаро аҳамиятга эга ушбу 
анжуманга мезбонлик қилар экан, ҳеч шубҳа-
сиз, анъанага мос ҳолда ушбу саммитда ҳам 
минтақавий ва халқаро миқёсдаги ижтимоий, 
иқтисодий ҳамда сиёсий тусдаги муаммолар 
ечимига доир гуманистик ва демократик ғоялар 
билан бойитилган таклиф ва хулосалар асосида 
келишувларга эришишга ишонч билдириб ўтган.

Президент саммитнинг аҳамияти ҳақида тўх-
талар экан, дунёнинг бугунги глобал манзарасида 
давлатлар ўртасида ҳамкорлик, дўстона мулоқот 
ва ўзаро келишув инсоният истиқболини белгилаб 
берувчи ва ҳал қилувчи омил эканлигини таъкид-
лади. Ўзбекистоннинг Шанхай ҳамкорлик ташки-
лотига аъзолиги эса ушбу ташкилотнинг ҳеч бир 
ҳарбий ёки сиёсий мақсадлардан, у ёки бу ҳарбий 
блоклар тузилишидан ҳоли бўлган, аксинча, халқа-
ро миқёсда барқарор тараққиёт йўлида ўзаро дўс
тона муносабат, тенглик асосидаги ҳамкорлик ва 
алоқаларни мустаҳкамлашга йўналтирилганлиги 
билан белгиланади. 

Бутун дунё тараққийпарвар кучлари ва Ўзбе-
кистон халқи қаторида Мирзо Улуғбек номидаги 
Самарқанд давлат архитектурақурилиш инсти-
тути жамоа си ҳам бугунги саммит ишига муваф-
фақият тилайди.

МУНОСАБАТ

Саммит ишига 
муваффақият 
тилаймиз

САМАРҚАНД ДУНЁ НИГОҲИДА

1-бет

“Тошкент минтақа” МЧЖ 
бошланғич баҳоси ошиб бориши тартибида ўтказиладиган 

очиқ аукцион савдога таклиф этади!
Аукцион савдога “O‘ZBEKENERGOTA’MIR” 

aksiyadorlik jamiyatiнинг 2022 йил 14 сентябрда-
ги 01-22/1893-сонли буюртманомасига асосан, 
Тошкент вилояти, Қибрай тумани, ТошГрЭС кў-
часи 63-“А” уй манзилида сақланаётган қуйида-
ги автотранспорт воситалари қўйилмоқда: 

1. 2005 йилда ишлаб чиқарилган, давлат 
рақами  01 858 АСА бўлган “ГАЗ–31105411” ру-
сумли автотранспорт воситаси. Бошланғич 
баҳоси – 19 571 250 сўм.

2. 2005 йилда ишлаб чиқарилган, давлат 
рақами  01 969 АСА бўлган “ГАЗ–31105411” ру-
сумли автотранспорт воситаси. Бошланғич 
баҳоси – 19 579 750 сўм.

3. “408143902050ПС” русумли, 40814 марка-
даги махсус техника автопогрузчик. Бош ланғич 
баҳоси – 25 436 250 сўм.

4. 2003 йилда ишлаб чиқарилган, давлат 
рақами  01 959 АСА бўлган “DAEWOO NEXIA” 
русумли автотранспорт воситаси. Бошланғич 
баҳоси – 34 999 600 сўм. 

5. 1989 йилда ишлаб чиқарилган, давлат 
рақами  01 2920 АА бўлган “МАЗ–9397” русумли 
автотранспорт воситаси. Бошланғич баҳоси – 
25 130 250 сўм.

6. 1969 йилда ишлаб чиқарилган, давлат 
рақами 01 875 АСА бўлган “МАЗ–54323” русумли 
автотранспорт воситаси. Бошланғич баҳоси – 
65 124 450 сўм.

7. 2006 йилда ишлаб чиқарилган, давлат 
рақами  01 929 АСА бўлган “Chevrolet Lasetti” 
русумли автотранспорт воситаси. Бошланғич 
баҳоси – 48 954 900 сўм. 

8. 2003 йилда ишлаб чиқарилган, давлат 
рақами  01 267 АСА бўлган “Chevrolet Damas” 
русумли автотранспорт воситаси. Бошланғич 
баҳоси – 36 213 400 сўм. 

9. 2003 йилда ишлаб чиқарилган, давлат 
рақами  01 148 АСА бўлган “Chevrolet Damas” 
русумли автотранспорт воситаси. Бошланғич 
баҳоси – 34 147 050 сўм. 

10. 2003 йилда ишлаб чиқарилган, давлат 
рақами  01 136 АСА бўлган “Chevrolet Damas” 

русумли автотранспорт воситаси. Бошланғич 
баҳоси – 35 288600 сўм. 

11. 2003 йилда ишлаб чиқарилган, давлат 
рақами  01 135 АСА бўлган “Chevrolet Damas” 
русумли автотранспорт воситаси. Бошланғич 
баҳоси – 34 673 200 сўм. 

12. 2004 йилда ишлаб чиқарилган, давлат 
рақами  01 133 АСА бўлган “Chevrolet Damas” 
русумли автотранспорт воситаси. Бошланғич 
баҳоси – 34 615 400 сўм. 

13. 1987 йилда ишлаб чиқарилган, давлат 
рақами  01 894 АСА бўлган “GAZ 5227” русумли 
автотранспорт воситаси. Бошланғич баҳоси – 
10 598 650 сўм. 

14. 1985 йилда ишлаб чиқарилган, давлат 
рақами  01 893 АСА бўлган “GAZ 5227” русумли 
автотранспорт воситаси. Бошланғич баҳоси – 
11 002 400сум. 

Аукцион савдолари 2022 йил 29 сентябрь 
куни соат 11.00 дан бошлаб бўлиб ўтади. Ариза-
лар расмий иш кунлари соат 10.00 дан 16.00 гача 
қабул қилинади (13.00 дан 14.00 гача тушлик). 
Аризаларни қабул қилишнинг охирги муддати: 
савдо ўтказилишидан бир кун аввал. 

Қайд этилган автотранспорт воситалари 
2022 йил 29 сентябрь куни сотилмаган тақдир-
да, такрорий савдолар 2022 йил 6, 13 октябрь 
кунлари соат 11.00 дан бошлаб ўтказилади. Ари-
залар савдо ўтказилишидан бир кун аввал тўх-
татилади. 

Савдо ғолибига 5 банк кун ичида сотувчи би-
лан олдисотди шартномаси тузиш мажбурияти 
юклатилади. 

Талабгорлар мулк бошланғич баҳосининг 
10 фоизидан кам бўлмаган миқдорда закалат 
пулини AJ “Капиталбанк”даги қуйидаги ҳисоб 
рақамга тўлашлари лозим: 2020 8000 2053 6301 
3001 МФО 01136 СТИР 308 305 364. 

Аризаларни қабул қилиш ва аукцион савдо 
ўтказиладиган манзил: Тошкент шаҳри, Миробод 
тумани, Матбуотчилар кўчаси, 32уй. 

Тел.: 712332852, 903583807. 
965941 рақамли гувоҳнома.

Райҳона ХЎЖАЕВА, 
“O‘zbekiston bunyodkori” мухбири.

Бугунги кунда ҳар бир ташкилот 
тизимида коррупцияга қарши 
курашиш бўйича махсус бўлимлар 
фаолияти йўлга қўйилган. Бу, ўз 
навбатида, соҳа фаолияти адолатли 
тарзда юритилиши учун асос 
бўлади. Ўзбекистон Республикаси 
Коррупцияга қарши курашиш 
миллий кенгашининг 2022 йил 
17 августдаги 8-сонли йиғилиш 
баёни Уй-жой коммунал хизмат 
кўрсатиш вазирлиги томонидан 
ҳам ижро учун қабул қилинди. 
Ушбу йиғилишда ҳудудлар, 
иқтисодиёт тармоқлари ва бошқа 
соҳалар кесимида коррупциянинг 
даражасини баҳоловчи 
Коррупцияни қабул қилиш миллий 
индексини тузиш услубиёти ва унга 
қарши курашиш борасида қўшимча 
чора-тадбирларни белгилаш 
ҳақида вазифалар келтирилган.  

Айни пайтда Уйжой коммунал хиз-
мат кўрсатиш вазирлиги  тизимида 
коррупция хавфхатарларини ўз вақти-
да аниқлаш ва чек қўйиш, унинг оқибат-
лари, уларга имкон берувчи сабаблар 
ва шартшароитларни бартараф этишга 
қаратилган муайян ишлар амалга оши-
рилмоқда. Хусусан, Ўзбекистон Респуб
ликаси Президентининг “Коррупцияга 
қарши курашиш ишларининг самара-
дорлигини рейтинг баҳолаш тизимини 
жорий этиш чоратадбирлари тўғриси-
да”ги 2022 йил 12 январдаги 81сон қа-
рори ижросини таъминлаш мақсадида 
вазирликнинг буйруғи ва “Назоратре-
жа”си тасдиқланган. “Назоратрежа”да 
белгиланган чоратадбирлар ижроси 
юзасидан айни пайтда мунтазам ра-
вишда мониторинг ўтказиб келиняпти. 

Бундан ташқари, Ўзбекистон Респуб
ликаси Коррупцияга қарши курашиш 
агентлиги томонидан Бирлашган Мил-
латлар Ташкилоти тараққиёт дастури-
нинг “Ўзбекистонда самарали, ҳисоб 
берувчи ва шаффоф бошқарув инсти-
тутлари орқали коррупцияга қарши 
курашиш” лойиҳаси билан биргаликда 

ИСО 37001:2016 коррупцияга қарши 
стандартидан келиб чиқиб, вазирнинг 
“Уйжой коммунал хизмат кўрсатиш ва-
зирлиги тизимида коррупцияга қарши 
курашишга оид идоравий ҳужжатларни 
тасдиқлаш тўғрисида” 2022 йил 27 июн-
даги 181сон буйруғи қабул қилинди. 
Мазкур буйруқ билан вазирлик тизими-
да коррупциявий хавфхатарларни баҳо-
лаш услубиёти ҳамда алоқа каналлари 
орқали коррупциявий хаттиҳаракатлар 
тўғрисида келиб тушган хабарларни 
қабул қилиш ва кўриб чиқиш регламен-
ти ишлаб чиқилган. Бундан ташқари, 
ишга қабул қилинаётган номзодларни 
текшириш бўйича йўриқнома, Корруп-
цияга қарши тартибтаомилларнинг са-
марадорлигини мониторинг ва назорат 
қилиш услубиёти, Коррупцияга қарши 
курашиш тизимининг ҳолати тўғрисида-
ги ҳисоботни шакллантириш ва тақдим 
этиш бўйича низом, вазирлик ходимла-
рининг коррупциявий хаттиҳаракатла-
ри ва одобахлоқ қоидаларини бузиш 
ҳолатлари устидан хизмат текширувла-
ри ўтказиш бўйича регламент ҳамда ти-
зимда манфаатлар тўқнашувини бошқа-
риш бўйича низом ҳам тасдиқланган.

Вазирлик марказий аппарати хо-
димлари мазкур тасдиқланган ички 
идоравий ҳужжатлар билан таништи-
рилган бўлиб, келгусида ишга қабул 
қилинаётган ходимларни ҳам хабардор 
этиш ишлари йўлга қўйилган.

– 2022 йил 17 август куни тасдиқлан-
ган 8сон йиғилиш ижросини таъмин-
лаш юзасидан вазирлик масъул тарки-
бий тузилмалари томонидан вазифа ва 

мажбуриятлар белгилаб олинди, – деди 
Комплаенсназорат ва ички аудит бўли-
ми етакчи мутахассиси Шерали Кучка-
ров. – Жумладан, манфаатлар тўқнашу-
ви ҳақида хабар беришга мўлжалланган 
алоқа каналлари, ишонч телефони (71) 
2110005), электрон почта (compliance.
mjko@gmail.com), телеграмм бот ман-
зили (@mjko antikorrupsiya_bot) ва ижти-
моий тармоқлардаги саҳифаси (https://
www.facebook.com/kommunal)нинг ти-
зимли ишлаши таъминланган. Шунинг
дек, манфаатлар тўқнашуви ҳолатлари 
ҳақида хабар беришга мўлжалланган 
алоқа каналлари ва уларни ишлаш тар-
тиби тўғрисидаги маълумотларни 
расмий вебсайт орқали ҳам олиш им-
кони мавжуд. Манфаатлар тўқнашуви 
ҳақида келиб тушган мурожаатларни 
кўриб чиқиш тартибини жорий этиш, қа-
бул қилиш, дастлабки текширувдан ўт-
казиш, хабарлар реестрини юритиш ва 
мурожаатларни рўйхатга олиш тартиби 
шакллантирилган.  

Мутахассиснинг маълумот бе-
ришича, вазирликда манфаатлар 
тўқнашувини тартибга солиш йўнали-
шида давлат хизматчиларининг би-
лимларини ошириш юзасидан тегиш
ли тарғиботташвиқот ишлари олиб 
борилмоқда. Хусусан, тарғибот мате-
риалларини тарқатиш, ходимларнинг 
бу борадаги билимларини аниқлашга 
имкон берувчи тест топшириқларини 
ишлаб чиқиш, синов жараёнларини 
ўтказиш ишлари шулар жумласидан. 
Таҳлиллар асосида давлат органлари 
ва ташкилотлари томонидан очиқ маъ-

лумотлар сифатида жойлаштирилиши 
керак бўлган ижтимоий аҳамиятга мо-
лик маълумотлар рўйхатини янада кен-
гайтириш бўйича Коррупцияга қарши 
курашиш миллий кенгаши ва агентлик-
ка таклифлар киритиб бориш вазифа-
лари белгилаб олинган. Шу боис, жорий 
йилнинг 29 август куни “Коррупцияга 
қарши курашиш тўғрисида”ги Ўзбекис
тон Республикаси Қонунига давлат 
бошқаруви органларининг коррупция-
га қарши стандартларни жорий этиш, 
уларга риоя этилишини таъминлаш 
механизмларини белгилашни назарда 
тутувчи ўзгартиш ва қўшимчалар ки-
ритиш юзасидан бир қатор таклифлар 
тақдим қилинди.  

Вазирликнинг Инсон ресурслари 
билан ишлаш бошқармаси томонидан 
ишга қабул қилиш, лавозимга тайин
лаш ва ротация қилиш жараёнида 
ҳамда ҳар йили манфаатлар тўқнашуви 
тўғрисидаги аризани тўлдириш, реал ва 
потенциал манфаатлар тўқнашувининг 
келиб чиқиш факти бўйича хабар бериш 
амалиёти ҳам йўлга қўйилган. Ҳозирда 
манфаатлар тўқнашуви ҳақида хабар 
беришга мўлжалланган алоқа канал-
ларини 7/24 режимида узлуксиз хабар 
бериш имконига эга техник воситалар 
билан жиҳозлаш чоралари кўриляпти.  

Булардан ташқари, вазирликда кор-
рупция даражасини баҳолаш орқали 
унга мойиллиги юқори бўлган лаво-
зим ва функциялар реестри тузилган. 
Реестрга киритилган йўналиш, лаво-
зимлар, шунингдек, хавфхатарларни 
минималлаштириш юзасидан тегишли 
чоратадбирлар ишлаб чиқилган. Эн-
диликда мансабдор шахсларнинг кор-
рупцияга қарши курашиш фаолияти 
самарадорлиги ва натижадорлиги юза-
сидан даврий равишда (ҳар чоракда) 
жамоатчиликка ҳисоб бериш амалиё
тини ҳам жорий этиш режалаштирил
япти. Қолаверса, касбга оид сифатла-
ри ва алоҳида хизматларини одилона 
баҳолаш асосида энг муносиб шахслар-
ни давлат фуқаролик хизматига қабул 
қилиш, уларнинг хизмат поғоналари 
бўйича кўтарилишини назарда тутувчи 
меритократия тамойилини қўллаш тар-
тиби ҳам ишлаб чиқилмоқда.

Зиё СИРОЖ, 
“O‘zbekiston bunyodkori” мухбири.

Бахтли яшашимиз учун кундалик турмушимиздаги шароитларнинг 
аҳамияти катта. Республикамизда сўнгги йилларда амалга оширилаётган 
саъй-ҳаракатлардан кўзда тутилган мақсад ҳам шу аслида. 

“Ko‘chmas mulk xizmatlarini ko‘rsatish jamiyati” МЧЖ
бошланғич баҳоси босқичма-босқич ошиб бориши тартибида ўтказиладиган 

электрон-онлайн очиқ аукцион савдога таклиф этади!
Аукцион савдога АТИБ “Ипо-

текабанк” Шаҳрисабз филиали-
нинг 2022 йил 14 сентябрдаги 
108/1899сонли буюртманома-
сига асосан, Қашқадарё вилояти, 
Шаҳрисабз тумани, “Пахтакор” 
МФЙ, Нушкент қишлоғи манзили-
да жойлашган умумий ер майдо-
ни – 9,7 гектардан иборат бўлган 
балиқхона ер участкаси кўчмас 
мулк қўйилади. Бошланғич баҳо-
си – 957 360 975,0 сўм.

Аукцион савдо 2022 йил 19 
октябрь куни электрон-онлайн 
платформасида бўлиб ўтади. 

Аризаларни рўйхатдан ўтка-
зиш муддати: 2022 йил 17 ок-
тябрь куни соат 18.00 гача. 

Юқоридаги кўчмас мулк 2022 
йил 19 октябрь куни сотилмаган 
тақдирда, такрорий электрон-он-
лайн савдолар 2022 йил якунига 
қадар ҳар ойнинг 15 кун оралиғи-
да 3 маротаба ўтказилади. Такро-

рий савдо учун аризаларни қабул 
қилишнинг охирги муддати бир 
иш куни олдин соат 18.00 гача. 

Савдо ғолибига савдо ўтка-
зилган кундан бошлаб 20 (йигир-
ма) банк иш кун ичида сотувчи 
билан олдисотди шартномаси 
тузиш мажбурияти юклатилади. 

Талабгорлар юқоридаги 
мулкнинг 15 фоизидан кам бўл-
маган миқдорда закалат пули-
ни “Ko‘chmas mulk xizmatlarini 

ko‘rsatish jamiyati” МЧЖнинг 
қуйидаги ҳисоб рақамига элек-
трон-онлайн аукцион савдоси-
да рўйхатдан ўтиб тўлашлари 
шарт: 2260 4000 2053 3172 3001 
ХАТБ “DAVR BANK” МФО 01121 
СТИР 308 112 732. 

Савдо ташкилотчиси жой-
лашган манзил: Тошкент шаҳри, 
Мирзо Улуғбек тумани, Ҳамид 
Олимжон кўчаси, 13“А” уй. 

Телефон/факс: 712372386.

ТУҒИЛГАН КУНИНГИЗ  
МУБОРАК БЎЛСИН!

Сентябрь ойининг шу кунларида  
таваллуд айёмларини нишонлаётган

“Шаҳарсозлик ҳужжатлари экспертизаси” ДУК бош мутахасси-
си Магруп Муслимов,

Қорақалпоғистон Республикаси Кегейли тумани қурилиш бўли-
ми бош режаларни амалга ошириш ва объектларни жойлаштириш 
бўйича архитектор Мирас Ережепов, Қорақалпоғистон Республика-
си Қурилиш соҳасида ҳудудий назорат инспекцияси етакчи мута-
хассиси Бахрам Жаксқмуратов,

Жиззах вилояти, Зомин тумани қурилиш бўлими бошлиғи 
Асилжон Ғаниев, Жиззах вилояти Қурилиш соҳасида ҳудудий назо-
рат инспекцияси Буюртмачилар билан ишлаш бўлими етакчи мута-
хассиси Алишер Ғаниев,

Қашқадарё вилояти Қурилиш соҳасида ҳудудий назорат инс
пекцияси Кадрлар бўлими бош инспектори Шоира Очилова, Қури-
лишмонтаж ишлари устидан назорат бўлими етакчи инспектори 
Руслан Кулдашев, ҳайдовчи Миржаҳон Обилов,

Самарқанд вилояти, Иштихон тумани қурилиш бўлими бош му-
тахассиси Сирожиддин Аннакулов,

Хоразм вилояти қурилиш бош бошқармаси Туман (шаҳар) ар-
хитектура ва қурилиш бўлимлари фаолиятини мувофиқлаштириш 
бўлими бошлиғи Бахтиёр Аширов, Урганч шаҳар объектларни жой-
лаштириш ва бош режаларни амалга ошириш масалалари бўйича 
архитектор Алишер Ходжаниязов,

Тошкент вилояти, Ангрен шаҳар қурилиш бўлими объектларни 
жойлаштириш ва бош режаларни амалга ошириш масалалари бў
йича архитектор Гулжаҳон Ҳамрақуловаларни таваллуд куни би-
лан чин дилдан муборакбод этамиз.

Уларга сиҳат-саломатлик, узоқ умр,  
оилавий хотиржамлик,  

мустаҳкам соғлиқ тилаймиз!

Эркин ҲОЖИМУҲАММАД, 
“O‘zbekiston bunyodkori” мухбири.

Юртимизга дунё халқлари 
“Тангри назари тушган мамлакат” 
деб қараши бежиз эмас. Бундай 
таърифни гўзал пойтахтимизга 
нисбатан ҳам кўплаб айтишимиз 
мумкин. Бугун унинг кўркига-кўрк 
қўшиб турган бино ва иншоотлар 
қурилиши авжида. Улардан бири 
DREAM HAUSE замонавий турар 
жой мажмуаси, десак адашмаган 
бўламиз. 

Шаҳар марказида, Яккасарой тума-
ни кичик Бешёғоч кўчасида қад рост-
лаган мажмуанинг қурилиш ишлари 
поёнига етиб бормоқда. Тўртта тўққиз 
қаватдан иборат биноларнинг умумий 
майдони 6800 квадрат метрни ташкил 
қилади. Иншоот атрофида шифохона, 
мактаб, мактабгача таълим ташкилоти 

ва дўконларнинг мавжудлиги бу ерда 
истиқомат қиладиганлар учун яратил-
ган қулайликлардан биридир. Бино 
монолит рамка билан қопланган бўлиб, 
устки қисми қизил ғиштдан чиройли 
тарзда ишланган. Яқин кунларда топ-
ширилиши режалаштирилган бинода 
айни пайтда фасад қисмига кўрк бе-
риш ва атрофҳудудда ободонлашти-
риш ишлари авжида. Тозаликни асраш 
ва ҳавонинг мусаффолигини таъмин-
лаш мақсадида мажмуа атрофига тур-
ли дарахтларнинг кўплаб экилаётгани 
ҳам катта аҳамиятга эга. 

Аҳоли саломатлигини яхшилаш 
мақсадида уларни тоза ичимлик суви 
билан таъминлаш бугун долзарб маса-
ла сифатида қаралмоқда. Турар жой 
яқинида мавжуд қудуқдан чиқадиган 
минерал сувни қайта қуйиш цехи жой-
лашгани ҳам бу ерда истиқомат қи-
ладиган аҳоли саломатлиги учун ўта 
муҳимдир.

Ислом ИБОДУЛЛА, 
“O‘zbekiston bunyodkori” мухбири.

Маълумки, Тошкент шаҳридаги 
маҳаллаларга 2 миллиард сўм 
ажратилиб, мазкур маблағлар 
ободонлаштириш ишларига 
йўналтирилган эди. Хусусан, жорий 
йил бошида Президентимизнинг  
Мирзо Улуғбек туманига ташрифи 
доирасида мутасаддиларга  
ҳудуддаги айрим мактаблар ва 
7-сон оилавий поликлиника 
биносини таъмирлаш бўйича 
кўрсатма берилган эди. 

Мазкур топшириққа биноан Мир-
зо Улуғбек туманининг Шаҳриобод 
маҳалласи ҳудудида жойлашган 7сон 
оилавий поликлиника биноси учун қў-
шимча шифохона қуриш ва мавжуд 
бинони мукаммал таъмирдан чиқа-
риш ишлари олиб борилмоқда. Ил-
гари ушбу поликлиникадаги мавжуд 
шартшароитлар нисбатан қониқарсиз 
эди. Эски бинонинг тор йўлакларида 
навбатлар ҳосил бўлиб, бу ҳолат аҳво-
ли оғир беморлар учун ноқулайликлар 
туғдирарди. Эндиликда ушбу поликли-
никада капитал таъмирлаш ишлари 
олиб борилмоқда. 

– Шаҳриобод маҳалласи ҳудудида 
жойлашган оилавий поликлиниканинг 
таъмирланиши келажакда фуқаро-
ларнинг қулай тиббий хизматдан фой-
даланишига хизмат қилади, – деди 
маҳалла раиси Одил Усмонов. – Маз-
кур тиббиёт масканига 7 та маҳалла-
дан 40 мингдан ошиқ аҳоли мурожаат 
қилади. Биргина бизнинг Шаҳриобод 
маҳалламизда 6 555 нафар аҳоли дои-
мий рўйхатга олинган. Албатта, бундай 
ҳолатда  бемор ва шифокорларнинг 
ўзаро муносабатларида қийинчилик
лар юзага келарди.  

Шаҳриобод маҳалласи Мирзо 

Улуғбек туманидаги энг гавжум аҳоли 
мас канларидан ҳисобланади. Ҳозир-
ги кунда ҳудуддаги 42 та кўп қаватли 
турар жойларда 2 249 та оила истиқо-
мат қилмоқда. Маҳалладаги поликли-
никага ёндош аҳоли пунктлари ҳам 
бириктирилган бўлиб, эски бинонинг 
имкониятлари мавжуд аҳоли билан 
ишлашга ярамас эди.

Эндиликда мазкур поликлиника 
биносида капитал таъмирлаш ва қури-
лиш ишлари жадал суръатларда олиб 
борилмоқда. Айтиш керакки, поликли-
никага қўшимча равишда ётиб даво-
ланиш тавсия этилган беморлар учун 
қўшимча бино қуриб, фойдаланиш-
га топширилиши амалда фуқаролар 
учун айни муддао бўлди. Ушбу иншоот 
“Eit bino loyiha servis” МЧЖ томони-
дан ишлаб чиқилган ло йиҳа асосида 
“Majestic enginer” МЧЖ корхонаси то-
монидан қурилмоқда.

– Қурилиш ишларида 115 нафар 
ишчиходим хизмат қилмоқда, – деди 
қурилиш ҳудуди бошлиғи Мардон Нар-
касов. – Ҳозирги кунда поликлиника 
биносида умумий капитал таъмирлаш 
ишлари олиб борилмоқда. Шунингдек, 
капитал таъмирга қўшимча равишда 
3 қаватли 60 нафар беморга мўлжал-
ланган шифохона биносини қуриб 
битказиш арафасидамиз. Айтиш ке-
ракки, шифохона биносининг қурили-
ши ҳудуд аҳолиси учун туҳфа бўлди. 
Реконструкция жараёнларида миллий 
қурилиш маҳсулотларидан кенг фой-
даланилмоқда. 

Албатта, ижтимоий соҳадаги ўзга-
ришлар фуқароларнинг манфаати ва 
яшаш шароитларининг яхшиланишига 
хизмат қилади. Қурилиш жараёнлари 
эса амалда мазкур турда кўрилаётган 
тадбирларнинг асоси бўлиб хизмат 
қилмоқда. Янгиланишларнинг маҳал-
лаларда давом эттирилаётгани эса 
юрт ободлигига хизмат қилади.

МАҲАЛЛА ОБОД – 
ЮРТ ОБОД

Мажмуа фойдаланишга 
топширилиш арафасида 

Оқова сув тозалаш иншооти ишга тушди

Қувонарлиси шундаки, бу каби 
хайрли ишлар чекка манзилларда 
ҳам амалга оширилмоқда. Табиийки, 
бундан ҳамюртларимиз миннатдор. 
Қўрғонтепа туманида қуриб, фойдала-
нишга топширилган оқова сувни тоза-
лаш иншооти ҳам 14 минг нафардан 
зиёд аҳолининг турмуш шароитини 
янада яхшилашга хизмат қилади. 

– 37 млрд сўмлик лойиҳа асосида 
барпо бўлган ушбу иншоот бир сут-
када 3 минг куб оқова сувни қабул 
қилиб, қайта ишлаш қувватига эга, – 

деди “Андижон сув таъминоти” МЧЖ 
Қўрғонтепа тумани филиали раҳбари 
Қобилжон Қўчқоров. – Тумандаги 
мавжуд кўп қаватли уйлар ва бошқа 
иншоотлардаги оқова сув ушбу мас
канда тўпланиб, кимёвий ҳамда тех-
ник омиллар орқали 4 босқичда қай-
та ишланади. Ажратиб олинган оқин 
сув қишлоқ хўжалигида экинларни 
озиқлантириш учун йўналтирилади.

Янги иншоотнинг фойдаланишга 
топширилиши 30 та янги иш ўрнининг 
яратилишига ҳам сабаб бўлди.

КОРРУПЦИЯГА ҚАРШИ КУРАШИШ
самарадорлигини рейтинг баҳолаш

Жаҳонгир НОСИРОВ, 
Тошкент шаҳрининг Олмазор туманидаги 
“Чилтўғон” МФЙ  
Ёшлар етакчиси.

Луқмони Ҳакимдан:
– Нега ҳадеб ўғлинга насиҳат қилаверасан? – деб 

сўрашибди.
У эса шундай деди:
– Кексаларнинг насиҳатлари ёшлар учун боғбон 

ниҳолини парвариш қилгани кабидир. Боғбон ниҳол-
нинг номуносиб шохларини бутаб туради, ёнатрофда 
фойдасиз гиёҳларнинг ўсиб чиқишига йўл қўймайди. 
Унинг яхши ўсиши учун бутун кучини сарфлайди. Ниҳол 
эса бақувват бўлиб ўсади, шириншакар мева қилади. 
Бордию ортиқча шохлари кесиб турилмаса, ниҳол тез 
ўсиб етилсада, яхши ҳосил бермайди, боғбонга эса 
ундан фойда кам бўлади. Демак, билгинки, бола ҳам 
ниҳолнинг ўзидир. Агар у тарбия қилинмаса, ёмон 
 феълларга мубтало бўлади ва фалокат хашаклари ўр-
тасида сўлиб ётади.

Отаонанинг вазифаси фақат фарзандларни дунёга 
келтиришдан иборат эмас. Улар ўз фарзандларини 
ақлли, онгли, жисмонан соғлом, жамиятга, Ватанга 
фойдали инсонлар бўлиб етишишлари учун қайғури-
ши керак. Боланинг табиати, хулқатвори оиладаги 
шароитига қараб шаклланади. Фарзанд барча маъ-
навий бойлик, дунёқараш ва аҳлоқодобни ўз оиласи-
да ўрганади. Қуш уясида кўрганини қилади, деймиз. 
Оила сида тотувлик, иноқлик кўрмай, фақат жанжал, 
тўполоннинг гувоҳи бўлган, яхши тарбия ўрнига, сўкиш, 
ҳақорат эшитган болалардан одобли инсон чиқишини 
кутиш бефойда. 

Шу ўринда Ҳазрати Юсуф Таваслийнинг бир ҳикоя
сини келтириб ўтмоқчиман. Учтўрт ёшли бир бола 
қўшнисининг тухумини ўғирлаб, онасига олиб келиб 
беради. Ҳаромҳалолни билмаган жоҳил она тухумни 
ўғлининг қўлидан олиб, унга:

– Менинг ақлли ўғлим, сенга офарин, – деб пешо-
насидан ўпади. 

Бола шу кундан бошлаб ҳар кун, куноралаб қўш-
нисининг уйидан тухум ўғирлаб чиқади. Бола ёшига 
қараб ўғирлигини давом эттиради. Тухумдан товуққа, 
товуқдан яна каттароқ нарсага ўтиб, ашаддий каззоб, 
ўғрига айланади. Ўғрилик билан юриб, бир кун жуда 
қабих жиноят устида қўлга олинади. Қонун уни ўлим 
жазосига маҳкум этади.

Ўғлининг ўлимга маҳкум этилганини эшитиб, она 
маҳкамага боради ва фарёд қила бошлайди. “Мени бу 
ҳаётда шу ўғлимдан бошқа ҳеч кимим йўқ, унга омон-
лик беринг, уни ҳибсдан озод этинг”, деб ёлворади.

Ҳукмни ижро этишдан олдин йигитдан сўрадилар:
– Сенинг охирги истагинг борми?
Маҳкум бундай деди:
– Бир кичик тилагим бор. Севимли онажонимнинг 

муборак тилларини ўпишни истайман, шул истагимни 
қондирсангиз.

Ўғлининг истагига кўра муштипар она ўғлининг ол-
дига келиб тиз чўкиб:

– Суюкли ўғлим, сўнги марта тилимни ўпганингни 
мен бир кўрай, – дебди.

Ўғри йигит онасининг тилини тишлаб, уни қайчи-
да кесгандай узиб олибди. Шу ерда тўпланганлар: “Бу 
бола бунча қаттол бўлмаса, шунча оғир жиноятларни 
қилгани етмагандай, онасининг тилини ҳам узиб ол-
дия!”, деб ҳайратланадилар.

Ўлимга маҳкум бўлган йигит эса тўпланганларга 
қарата:

– Эй инсонлар! Билиббилмай бекорга ажаблан-
манг. Менинг ҳозир ўлимга маҳкум бўлишимга сабаб 
онамнинг тилидир. Мен болалигимда қўшнимизники-
дан тухум ўғирлаб келганимда, онам менга офаринлар 
айтиб, пешонамдан ўпган эди. Агар ўшанда онам мени 
тарбия қилиб, ўғирликдан қайтарганида, бугун ўлим 
жазосига маҳкум бўлмасдим, – дебди.

Бу ҳикоятда бола тарбияси улуғ иш экани баён 
этилган. Хулоса шуки, отаоналар ўз болаларини ҳар 
бир хаттиҳаракатини диққат билан кузатиб, қайси 
иш фойдали, қайси бири зарарли эканини тушунтириб 
боришлари лозим. Айниқса, бугунги кунда мамлакати-
мизда ҳуқуқий давлат барпо этар эканмиз, фарзанд-
ларимизнинг ҳуқуқий тарбиясига ҳам катта эътибор 
беришимиз керак. Чунки қонунқоидани яхши билма-
ган ғўр ўсмирлар жиноят кўчасига кириб қолиши ҳеч 
гап эмас.

Ёшларнинг ҳуқуқий маданиятини ошириш учун эса 
жойларда маҳалла фуқаролар йиғинлари, мактаб, ма-

лакали ҳуқуқшунослар ва ҳуқуқтартибот идоралари 
вакиллари бир ёқадан бош чиқариб, биргаликда ҳа-
ракат қилишлари зарур. Бунда, айниқса, маҳалланинг 
ўрни беқиёсдир. 

Маҳалла  – инсонни жамият билан бирга яшашга 
ўргатадиган, шу руҳда тарбиялайдиган беқиёс макон-
дир. Дунёда ноёб, ўхшаши йўқ маҳалла тизими мус
тақиллик йилларида халқимизга энг яқин ва халқчил 
тузилмага айланди.

Маҳаллалар қадимқадимдан эзгулик бешиги, тар-
бия ўчоғи, яшаш тарзи, миллий удумлар, урфодатлар 
ва анъаналар шаклланган маскан бўлиб келган. Одам-
ларни бирбирига меҳроқибатли, мурувватли, сахо-
ватли қилиб тарбиялашда, табиатан барчани бирдек, 
қонқариндошдек қилиб қўйишда, ўзига хос жамоани 
шакллантиришда маҳалла жуда муҳим аҳамият касб 
этади. Зотан, бугунги кунда маҳаллалар давлат бошқа-
рувининг биринчи бўғинлари, асосий устунлари сифа-
тида эътироф этилаётгани ҳам бежиз эмас.

Ўзбекистон Республикаси Президентининг қарори 
билан маҳаллаларда ёшлар етакчиси лавозими жорий 
этилиши эса уйғониш даври локомативлари бўлмиш 
ёшлар билан ишлашнинг тубдан янгича механизми 
бўлди. Ёшлар етакчилари ёшлар балансини мунтазам 
шакллантириб бориш билан бирга, уларнинг бўш вақт-
ларини самарали ташкил этиб, муаммоларини ўрга-
ниб, янги истеъдодларни кашф қилишмоқда. Бу ишда 
алоҳида ўрнак кўрсатган ёшлар рағбатлантирилиб 

бориляпти. Ёшлар етакчиси ҳаётда ўз ўрнини топол-
маётган ёшларни “Ёшлар дафтари”га киритиб, уларга 
моддий ва маънавий ёрдам кўрсатилишида бошқош 
бўлмоқда.

Бизнинг “Чилтўғон” маҳалла фуқаролар йиғинида 
ҳам ёшлар билан ишлашнинг янгича бошқарув меха-
низмлари жорий этилган. Маҳалламизда йил бошидан 
буён “Ёшлар дафтари”га киритилганларга тадбиркор-
лик фаолиятини бошлаш ва ўзиниўзи банд қилиш учун 
зарур бўлган асбобускуналар учун 70 миллион сўмга 
яқин субсидия ажратилди. Субсидия ажратишда улар-
нинг оиласи тўлиқ ўрганилди. Субсидия етти нафар 
турли касбдаги ёшларга ажратилган бўлиб, уларнинг 
оила аъзолари ҳам иш билан таъминланди.

Ҳозирда маҳалладаги Зиёда исмли тикувчи қиз 
“Ёшлар дафтари” орқали олган тикув машинаси ва 
оверлог ёрдамида оилавий тадбиркорликни йўлга 
қўйди. Унинг онаси ва опаси ипдан қўғирчоқ тўқи-
шади, Зиёда эса уларга кийимчалар тикади. Ҳозирда 
оила аъзолари ўз даромадига эга. Икки нафар про-
фессионал ва олий таълим муассасаси ўқувчи ҳамда 
талабасига тўловконтракт суммасининг ярми қоплаб 
берилди. Яна икки нафар талаба ёшнинг контракт сум-
масининг бир қисми қоплаб берилиш жараёнида. Икки 
нафар ёшнинг сафарбарлик чақирув резерви хизмати 
бадали “Ёшлар дафтари”дан тўлиқ қоплаб берилди. 
Шунингдек, маҳалладаги иқтисодий қийинчиликка юз 
тутган ёшларнинг икки нафарига автомототранспорт 
воситалари ҳайдовчиларини тайёрлаш курси харажат-
ларининг бир қисми қоплаб берилди. Ўнлаб ёшларга 
юридик маслаҳат ва маънавий ёрдам берилмоқда. 
Маҳалладаги истеъдодларни қўллабқувватлаш мақ-
садида ҳомийлик асосида икки нафар ёшга спорт ан-
жомлари олиб берилди. 

Маҳалла ҳудудидаги таъмирталаб аҳволга тушиб 
қолган футбол майдончаси туман сектор раҳбарлари 
ёрдамида тўлиқ таъмирдан чиқарилди. Майдон уни-
версаллаштирилиб, ҳозирда спортнинг волейбол тури 
бўйича машғулотлар ўтказиляпти. Қолаверса, ўттизга 
яқин ёшнинг бандлиги таъминланди, ўндан зиёд ёшга 
уч ойлик ўқув курсларига бепул йўлланма берилди,  
кўплаб ёшларга ҳомийлар ёрдамида турли хил ўйин-
чоқлар ва озиқовқат маҳсулотлари тарқатилди.

 “Беш ташаббус” олимпиадаси доирасида юз-
лаб янги истеъдодлар кашф этилди. Ҳар бир кўчада 
спортнинг футбол, волейбол турлари бўйича жамоа-
лар шакллантирилган. Республикада кўзга кўринган 
ижодкорлар, жумладан, таниқли журналист, шоирлар, 
актёрлар билан ижодий учрашувлар, давра суҳбатлари 
ҳам тезтез ўтказилмоқда. Бу учрашувлар маҳалламиз 
ёшларида унутилмас таассуротлар қолдирмоқда. 

Ёшлар камолоти, манфаати, ёруғ иқболи, бахту сао
дати – Янги Ўзбекистон келажагини барпо этишдек 
улуғвор мақсадимизнинг мазмунмоҳиятини ташкил 
этади. Чунки давлатимиз раҳбари таъкидлаганидек, 
ёшлар Ўзбекистоннинг энг катта бойлиги, бебаҳо ха-
зинасидир. Зеро, эътибор бор жойда ўсиш, ўзгариш 
бўлади. Агар бизда ҳар қанча иқтидор бўлмасин, у қўл-
лабқувватланмаса, сайқал топмайди.

КЕЛАЖАККА ПОЙДЕВОР БУГУНДАН ҚЎЙИЛАДИ 

Соҳиба МИРЗАКАРИМОВА, 
Олмалиқ архитектура-қурилиш 
техникуми директори. 

Ёшлар юртимиз таянчи 
ҳисобланади. Чунки кечаги 
битирувчи бугун мутахассисдир. 
Замонавий билимлар, илғор 
касб-ҳунарлар, инновацион 
технологиялар ва хорижий 
тилларни пухта эгаллаган 
ўғил-қизлар мамлакатимиз 
тараққиёти учун хизмат қилади. 
Бу борада профессионал таълим 
тизимида олиб борилаётган 
ишлар давлатимиз раҳбарининг 
эътиборида бўлиб, таълимни 
янги ёндашувлар асосида 
ташкил этиш ва ривожлантириш 
масалаларига оид кўплаб 
қарорлар қабул қилинмоқда. 

Олмалиқ архитектурақурилиш 
техникуми Президентимизнинг 
2019 йил 6 сентябрдаги ПФ5812
сонли фармони асосида Ўзбекистон 
Респуб ликаси Қурилиш вазирлиги 
тасарруфида ташкил этилган. Бино 
қуввати 750 ўқувчи ўрнига эга бў-
либ, айни пайтда 882 нафар ўқувчи 
таълим олмоқда. Умумий ер май-
дони 7,17 га бўлган таълим маска-
нимизда мавжуд 16 та касбҳунар 
ва барча ўқув амалиёт хоналари 39 
та бўлиб, улар керакли жиҳозлар 
билан таъминланган. Техникумда 
таълим жараёни мавжуд касб йўна-
лишлари бўйича Қурилиш вазирли-
ги мутасадди ходимлари, Тошкент 
архитектурақурилиш институти пе-
дагогик жамоаси ва иш берувчи кор-
хонаташкилотлар вакиллари билан 
ҳамкорликда ишлаб чиқилган. Дарс 
ва машғулотлар тасдиқланган ўқув 
режалар, малака талаблари, ўқув 
дас турлари асосида олиб борилади. 

Ўтган ўқув йили якунига кўра 
таълим муассасамизни 388 нафар 
ўқувчи 12 та касб йўналиши бўйича 
битирди. Хусусан, бино ва иншоотлар 
қурилиши, архитектура, уйжой хўжа-
лигини бошқариш, кўчмас мулкни 
рўйхатга олиш, турар жой ва жамоат 
биноларидан фойдаланиш, сув ва ка-
нализация тизимларини монтаж қи-
лиш, фойдаланиш ва таъмирлаш, газ 
тармоқларини монтаж қилиш, фой-
даланиш ва таъмирлаш, қурилиш 
материаллари ишлаб чиқариш тех-
ниги (турлари бўйича), автомобиль 
йўллари, кўприклар ва аэродромлар 
қурилиши, технологик машиналар ва 
жиҳозлар (тармоқлар бўйича), авто-
мобиль транспортига техник хизмат 

кўрсатиш ва таъмирлаш, қурилиш 
электр тармоқлари монтажчиси, 
йўл қурилиш ва кўтарма транспорт 
машина ва жиҳозларини ишлатиш 
(соҳалар бўйича) йўналишларида 
касбҳунар ўрганган ёшларимиз бу-
гун турли ташкилотларда фаолият 
юритишмоқда. Аниқроғи, уларнинг 
78 нафари ўз мутахассислиги бўйи-
ча, 24 нафари ўзини ўзи банд қилиш, 
286 нафари эса олий таълим муасса-
сасида ўқишни давом эттириш иста-
гини билдирган.

Битирувчи ўқувчиларни олий 
таълимга йўналтириш, келажакда 
бандлигини таъминлаш мақсадида 
олий таълим муассасалари, жумла-
дан, Тошкент архитектурақурилиш 
институти, И.Каримов номидаги 
Тошкент давлат техника универси-
тети Олмалиқ филиали вакиллари 
иштирокида учрашувлар, амалийсе-
минарлар ташкил этилиб келин-
моқда. 

Бугунги битирувчи эртага ма-
лакали мутахассис бўлиши керак-
лигини назарда тутадиган бўлсак, 
уларга эътиборни бир дақиқа бўлса 
ҳам сусайтирмаслигимиз лозим. Шу 
боис, таълим муассасамизда ёшлар-
нинг муаммолари, таклифлари, ишга 
эҳтиёжи, қизиқиши ва кўникмалари-
ни тўлиқ ўрганиб, ижобий ҳал қилиш 
мақсадида бир қатор лойиҳалар 
ишлаб чиқилган. Масалан, ҳудуд-
нинг ижтимоийиқтисодий ривожла-
ниш инфратузилмасига мувофиқ, 
касб ва мутахассисликларга бўлган 
эҳтиёжини ўрганиш йўлга қўйилган. 
Бунда ўқув йили давомида таълим 
муассасаси билан иш берувчи кор-
хона ҳамда ташкилотлар ўртасидаги 
ҳамкорлик шартномаларига асосан, 
ишлаш истагини билдирган ўқувчи-
лар ўзлари амалиёт ўтаган корхона 
ва ташкилотларда иш билан таъмин-
ланиши кутилмоқда.

Бугунги кунда Олмалиқ архитек-
турақурилиш техникуми Давлат ка-
дастрлари палатаси Тошкент вилоя
ти бошқармаси, Тошкент вилояти 
“Сув таъминоти”, “Олмалиқ шаҳар 
газ” таъминоти бўлими, Олмалиқ 
шаҳар “Иссиқлик манбаи” МЧЖ, Ол-
малиқ шаҳар “Электр таъминоти” 
корхонаси, Оҳангарон тумани йўл-
лардан фойдаланиш унитар корхо-
наси, “Qurama Power Invest” МЧЖ, 
“Sarvar Build Center” МЧЖ, “Firdavs 
Invest Building” МЧЖ, “Uyjoy Egalari 
Zarnur” МЧЖ, “Hayot Avto School” 
МЧЖ, “TIAJahon” МЧЖ каби бир қа-
тор йирик корхоналар билан ҳамкор-
лик қилиб келмоқда. 

Булардан ташқари, техникуми-
мизда ўқувчиларни дуал таълим 
дас турлари асосида ўқишга жалб 
этиш бўйича 20212022 ўқув йили-
да касбга йўналтириш ишлари ҳам 
ташкил этилган. Дуал таълим бўйича 
ўтган ўқув йилида Олмалиқ архитек-
турақурилиш техникумига таълим-
нинг дуал шаклининг 5даражасида-
ги “Бино ва иншоотлар қурилиши” 
йўналишига 13 нафар ўқувчи ўқиш 
истагини билдириб онлайн ҳужжат 
топширган. Танланган йўналишда 
шакллантирилган гуруҳ ўқувчилари 
билан “TIAJaxon” МЧЖ, “Sarvar Build 
Center” МЧЖ, “Zarnur” МЧЖ ҳамда 
Оҳангарон йўл қурилиш унитар кор-
хоналари ўртасида ҳамкорлик алоқа-
лари йўлга қўйилган. 

Дуал таълим мавжуд бўлган таш-
килот ва таълим муассасасида таъ-
лим жараёнини ташкил этиш юзаси-
дан ҳамкорликни йўлга қўйиш ҳамда 
келишилган ўқув режа ва ўқув жа-
раёни графигига асосан, ўқувчилар 
камида икки кун профессионал таъ-
лим муассасаларидаги ўқув жараён-
ларида иштирок этиши ва қолган иш 
кунларида тегишли ташкилотларда 
амалий машғулотлар билан бирга 
меҳнат фаолияти олиб бориши бел-
гиланган. Дуал таълимни такомил-
лаштириш ва методик таъминоти-
ни мустаҳкамлаш юзасидан илғор 
халқаро тажрибаларни тизимли ўр-
ганиш ишлари ҳам ташкил этилган. 

Олмалиқ архитектурақурилиш 
техникумида “Sarvar Build Center” 
МЧЖ билан ҳамкорликда қуруқ ара-
лашмалар цехи ҳамда “Firdavs Invest 
Building” МЧЖ билан акфаромла-
ри ишлаб чиқариш, ўқитилаётган 
касблар кесимида малакани баҳо-
лаш маркази фаолиятини йўлга 
қўйиш, ҳаёт давомида таълим олиш 
принципига асосан турли ёшдаги 
фуқароларни қисқа муддатли ўқув 
курсларида ўқитиш ишларини олиб 
бориш, меҳнат натижадорлигига 
қараб педагог кадрларга устамалар 
белгилаш каби келгусида ҳам бир 
қатор вазифалар режалаштирилган. 

2022/2023 ўқув йилида тас-
диқланган режага асосан, 10 та йўна-
лишда ўқувчилар қабули ташкил 
этилди. Айни пайтда барча йўналиш
лар бўйича белгиланган режага му-
вофиқ онлайн ҳужжат топширганлар 
114 фоизни ташкил этмоқда.

Ўйлаймизки, янги ўқув йилида 
ҳам яна юзлаб ёшлар юртимиз та-
раққиёти ва бунёдкорлигига ҳисса 
қўша оладиган мутахассислар бўлиб 
етишадилар.

Райҳона ХЎЖАЕВА, 
“O‘zbekiston bunyodkori” мухбири.

Юртимиз таълим муассасаларида янги 
ўқув йилининг бошланганига кўп вақт 
бўлмади. “Янги Ўзбекистонда эл азиз, 
инсон азиз” шиори остидаги Мустақиллик 
дарсларини бу йил Тошкент архитектура-
қурилиш институти янгича қиёфа билан 
бошлади. Ҳар йилгидан ўзгача равишда, 
янги бинода бошланган янги ўқув йили ўз 
навбатида ўқитувчи ва талабалар кайфиятига 
ҳам ижобий таъсир кўрсатгани рост. 

Тошкент архитектурақурилиш институти-
га 2022/2023 ўқув йили учун 2 081 нафар талаба 
қабул қилинди. Шундан, кундузги таълим 1 199, 
сиртқи таълим 389, масофавий таълим 152, иккин-
чи мутахассислик 175, техникум битирувчилари 
166 нафарни ташкил қилади. Айни пайтда барча 
талабалар яратилган шароит ва имкониятдан 
унумли фойдаланган ҳолда дарсларда фаол ишти-
рок этмоқда. 

Янги ўқув йилини янги бинода бошлаган тала-
баларнинг ҳисҳаяжони ҳам ўзгача бўлиши табиий, 
албатта. Шу боис, уларнинг таассуротлари билан 
қизиқдик. 

Рухсора АБДУРАИМОВА, Муҳандислик қури-
лиш инфраструктураси факультети 3-босқич та-
лабаси: 

– Институтимизнинг янги биноси биз орзу қил-
гандан ҳам зиёда қиёфада қад ростлабди. Ўзи-
мизни худди хориждаги нуфузли унивеститетлар-
да ўқиётгандек ҳис қиляпмиз. Ўқишнинг биринчи 
куни тўғриси, бинони томоша қилиб, кўзимиз тўй-
мади. Айниқса, институт биносининг ташқи ва 
ички қисмлари бўлажак қурувчиларнинг мукам-
мал таълим олиши учун улкан мотивация беришга 

мослаб қурилгани биз талабаларни қувонтирди. 
Эски бинода устозларимиз баъзи амалий машғу-
лотларни тушунтириш учун қийналишар, чунки 
лаборатория жиҳозларининг аксарияти эски ва 
яроқсиз ҳолатга тушиб қолган эди. Махсус қури-
либ, янги асбобускуналар билан таъминланган 
лаборатория хоналарида бугун бемалол истаган 
тажрибамизни амалга ошириш имконига эгамиз. 
Яхши кайфиятда бошланган ўқув йилининг нати-
жаси ҳам кўнгилдагидек бўлишига ишонаман.

Чарос ХЎЖАҚУЛОВА, Муҳандислик қурилиш 
инфраструктураси факультети 2-босқич талабаси:

– Қадрдон даргоҳимиз бу йил бизни янгича қиё-
фада кутиб олди. Кўриб, ҳамон қувончимиз чексиз. 
Ҳозирда барча шароитлари мавжуд ўқув хоналар-
да таълим оляпмиз. Ўқув хоналаридаги компью-
терлар ва электрон доскаларнинг барчаси янги ва 
замонавий. Ётоқхоналари ҳам шинамгина экан. 
Ўтган йили ётоқхона институтдан узоқда бўлгани 
учун анча йўл босиб, дарсга келишга мажбур бўлар 
эдик. Янги бинода ҳатто ётоқхона ҳам институтни 
ўзида жойлашганини кўриб, хурсанд бўлдик. Биз 
талабаларга шундай яхши шароит яратиб бергани 
учун юртбошимиздан миннатдормиз. Келажакда 
етук мутахассис бўлиб, юртимиз бунёдкорлигига ўз 
ҳиссамизни қўшишга ваъда берамиз. 

Оғабек Хушбақов, Бино ва иншоотлар факуль-
тети 1-босқич талабаси: 

– Касбҳунар техникумини қизил диплом би-
лан тугатиб, ўзим орзу қилган институтга ўқишга 
кирдим. Архитектура соҳасига болалигимдан қи-
зиққанман. Янги бинонинг илк талабалари бўл-
ганимиз ҳам аслида, бизнинг омадимиздир. Ўқув 
хоналари, спорт заллари, ётоқхона, ошхона, кутуб-
хона ҳам замон талабларига кўра жиҳозланган. 
Биз учун яратилган бу шароитдан унумли фойда-
ланиб, келажакда давлат стипендияларини олиш-
ни ният қиляпман.

КЕЧАГИ БИТИРУВЧИ 
БУГУН МУТАХАССИС

ЯНГИ БИНОДА 
БОШЛАНГАН  

ЯНГИ ЎҚУВ ЙИЛИ


